
DIE SKIPPERTJIE 
Nuusbrief van Laerskool Park, Mosselbaai 
 
29/2026 (Skippertjie nr. 79)         4 September 2026 

 
  

UIT DIE KAJUIT 
Ouerbetrokkenheid (2): Ek was bevoorreg om die afgelope week weereens die 
jaarlikse Hoofdesimposium in Gqeberha by te woon en skouers te skuur met 
ander hoofde en belanghebbendes in die onderwys.  Wat baie duidelik na vore 
gekom het is dat ons as volwassenes (ouers en onderwysers) baie aandag aan ons 
kinders se emosionele welstand moet gee.  So, hoe doen ons dit?  Wel ons kan by 
ons huise begin deur stabiele omgewings te skep waar kinders veilig en geliefd 
voel en ‘n stem het.  Deur eenvoudige, maar baie belangrike dinge te doen, soos 
om elke dag ten minste een ete as gesin saam te eet, te gesels oor wat die dag 
gebeur het, met intensie te luister en soms sommer net lekker dinge saam te doen, 
soos om op die strand of in die veld te gaan stap of roomys te gaan eet, kan 
wondere verrig.  Verder is dit baie belangrik dat kinders by die huis die regte 
waardesisteem moet aanleer sodat hulle weet hoe om op te tree in watter 
situasie ookal.  Dan sal hulle nie net leer om die regte ding te doen in moeilike 
situasies nie, maar ook weet hoe om reg teenoor ander mense op te tree.  Dit is 
hier waar die skool ook inkom.  Dit is hoekom ons week na week ons kinders op 
formele en informele maniere probeer leer van ons kernwaardes van respek, 
betroubaarheid, omgee, verantwoordelikheid, regverdigheid en volharding.  
Saam met dit wil ons hulle ook leer dat hulle elke dag hulle beste moet gee deur 
die 100%-gesindheid wat hulle moet uitleef.  Dit is hier waar die huis en die skool 
bymekaar moet kom, want as die huis nie daardie vennootskap met die skool het 
nie, raak dit baie moeilik om positiewe gedrag by die kinders aan te leer.  Ons as 
volwassenes moet omgewings vir groei skep.  Onthou dat stabiele gesinne die 
teenvoeter vir onstabiele omgewings is.  Mooi naweek vir almal en kom ons hoop 
die Springbokke kan dit weer doen! 
Dr. André Smith 
 

BELANGRIKE INLIGTING EN UITSLAE
 

1. Akademiese werk 
Laerskool Park het ‘n trotse akademiese rekord en ons uitslae oor die jare is ‘n bewys 
daarvan.  Ons is baie trots op ons leerders se akademiese werk en wil graag op die 
akademiese uitnemendheid voortbou.  Daar word elke dag baie hard in die klasse 
gewerk om seker te maak dat ons leerders akademies goed vorder en almal op datum 
is.  Ons versoek dat ouers sal toesien dat leerders elke dag skool toe sal kom en waar 
nodig alle skoolwerk op datum sal wees, veral met die assesseringstyd wat voorlê.  
Die graad 4-7 leerders het reeds hul toetsrooster en leerwerk ontvang vir die toetse 
wat op 9 September in aanvang neem.  Ander assesserings is ook reeds in proses of 
afgehandel.  Baie dankie dat ons op u samewerking kan staatmaak. 
 
2. Best of Mossel Bay 
Ons is baie trots dat ons skool aangewys is as die beste laerskool in die Mosselbaai-
omgewing.  Ons poog om elke dag beter te word deur geleenthede vir ons leerders 
te skep.  Baie dankie aan al ons ouers wat help dat ons ‘n skool van uitnemendheid 
vir ons kinders daarstel. 

Afrikaanse idioom van 
die week 

 

Elke huis het sy kruis 
 

 

Elke huis het sy eie probleme. 

“Stabiele gesinne 
is ‘n teenvoeter 
vir onstabiele 

omgewings.” 
 Prof. Abel Esterhuyse 

2026 SKOOLKWARTALE 
 

3de: 21 Julie – 23 September 

4de: 6 Oktober – 9 Desember  



3. Kultuuraand 
Baie dankie aan al ons ouers en personeel wat betrokke was by die organisering van 
die Kultuuraand.  Dit was ‘n besondere geleentheid waar ons leerders se talente 
uitgestal kon word. 
 
4. Mosselbaai Eisteddfod 
Ons leerders het in groep- en individuele items in groot getalle aan die Eisteddfod 
deelgeneem en baie goeie uitslae behaal.  Die getal toekennings wat gemaak is, was: 

• Prestige: 41 

• Honours: 54 

• Goud:  41 

• Silwer:  13 

• Brons:  5 
Baie geluk aan elke leerder met die mooi toekennings.  Ons is trots op julle. 
 

5. Begrotingsvergadering 
Neem asb. kennis van ‘n uiters belangrike vergadering waartydens die begroting vir 
2027 bespreek en goedgekeur moet word.  Die vergadering vind op Maandag, 21 
September 2026 om 14:00 – 14:30 in die skoolsaal plaas en vereis ‘n kworum.  Dit is 
dus baie belangrik dat ouers dit sal bywoon.  Die kennisgewing en opsomming van 
die begroting is reeds via D6 uitgestuur.  
 

6. Die Aalwyn klerewinkel 
Laerskool Park het ‘n eie winkel wat amptelike Park-produkte verkoop.  Behalwe vir 
goeie tweedehandse skoolklere word ander produkte soos, kouse, pette, hoede, 
sakke, sambrele, plakkers, penne, ensovoorts teen goeie pryse verkoop.  Ouers kan 
gerus ‘n draai gaan maak by Die Aalwyn om meer oor die produkte uit te vind.  Die 
winkel is aan die voorkant van die skoolsaal geleë en is Maandae tot Donderdae 
12:30-14:15 oop.  (sien die advertensie onderaan) 
 
7. Damesoggend 
Alle dames word uitgenooi om hierdie spesiale geleentheid by te woon.  Dit vind op 
Saterdag, 31 Oktober te Salt & Copper plaas met gassprekers Hanna en Dirk van der 
Westhuizen, verlede jaar se wenners van Kokkedoor Son en See.  Dit beloof om ‘n 
heerlike geleentheid te wees.  Sien die advertensie onderaan. 
 
8. Buite aktiwiteite 
Gimnastiek: Die volgende leerders het aan die Wes-Kaap Trampolien- en 
Tuimelkampioenskappe deelgeneem en puik presteer: 

• Leah Janse van Vuuren – Double mini Vlak 9 – goud; Tuimel Vlak 4 – 4de plek 

• Nikita Nel – Trampolien Vlak 3 – goud; Double mini Vlak 4 – 11de plek 

• Judah Minnie – Double mini – goud  
Al drie hierdie leerders kwalifiseer om die Wes-Kaap by die Nasionale 
kampioenskappe te Bellville te verteenwoordig.  Baie geluk! 
 
9. Personeelverjaardae 
Baie geluk aan die volgende personeel wat verjaar: 

• 7 September:  Santoné Benn 
 
10. Skoolfonds vir 2026 
Maak asb. seker dat alle skoolfonds betaal is. Skoolfonds vir 2026 is as volg: 

• Graad 1 – 7: R14 400 per jaar 

• Graad R: R14 800 per jaar 

• Graad RR: R16 000 per jaar  

• Graad RRR: R19 500 per jaar 

Kontak ons:  
Kaapweg 49 Mosselbaai  

Posbus 96, Mosselbaai , 6500   

Tel: 0 44  691 1020/1              

Epos: navrae @lspark .co.za 

www.laerskoolpark.co.za  

 

BANKBESONDERHEDE  
Naam: Laerskool Park  

Bank: Standard Bank  

Rekeningnommer: 060822643  

Tipe rekening: Business Current 

Account  

Takkode: 051001 (George)  

Verwysing: Familiekode  

 

 

 

 

VOLGENDE WEEK SE PROGRAM  
 

Di, 8 Sep:  Park Redenaarsfees  

Wo, 9 Sep: SBL - vergadering  

                  Toetsreeks: Engels  

Do, 10 Sep : Toetsreeks: Afrikaans  

Vr, 11 Sep :   Toetsreeks: Aardrykskunde  

Sa, 12 Sep : Rugby: SWD o.12 - wedstryde  

 

      

 

 

 

 

     

 

 

 

 

 

100% Parkies 

http://www.laerskoolpark.co.za/






 

 

 



 









 


